
1. Անհրաժեշտությունը
  Սույն նախագծի ընդունումը պայմանավորված է «Ագրոպրո» փակ բաժնետիրական ընկերության կողմից իրականացվող ներդրումային ծրագրի շրջանակներում ապահովելու անհրաժեշտ ենթակառուցվածքների կառուցում՝ աջակցելու իրականացվող ներդրման 20 տոկոսի չափով նշված ենթակառուցվածքների՝ մինչև 90 հա հողամասի վրա  75 հա սուպերինտենսիվ պտղատու այգի հիմնելու ծրագրի իրականացման և համապատասխան ենթկառուցվածքների ապահովման միջոցով: 
1. Ընթացիկ իրավիճակը և խնդիրները
Ընկերությունը 2022-2023թթ. նախատեսում է շուրջ 90 հա հողամասի վրա  հիմնել 75 հա սուպերինտենսիվ պտղատու այգի՝ մեկ հեկտար հողակտորի վրա տնկելով շուրջ 2,000 հատ ծառ: Այգու ոռոգումը կատարվելու է կաթիլային համակարգով, որը սնուցվելու է այգու համար կառուցված շուրջ 17,000 խորանարդ մետր ջրավազանից: Կաթիլային համակարգով ոռոգումը հնարավորություն է տալու կատարել զգալի ջրային խնայողություններ, ինչպես նաև ժամանակին և արդյունավետ ապահովել այգու սնուցումը: Այգին պաշտպանված է լինելու կարկտապաշտպան ցանցով, որը ոչ միայն ապահովելու է ծառերի պաշտպանությունը կարկուտից, այլ նաև արևային այրվածքներից, վնասվածքներից, ինչպես նաև նվազեցնելու է ջրի գոլորշիացումը: Այգին հագեցած է լինելու գերժամանակակից գյուղատնտեսական սարքավորումներով և գյուղտեխնիկայով: Այգու ամբողջական կառավարումը լինելու է թվայնացված, ինչպես նաև օգտագործվելու են GPS համակարգից օգտվող, ինչպես նաև ինքնակառավարվող տեխնիկաներ:
Նախատեսվում է մշակել մաքսիմալ դիվերսիֆիկացված արտահանման շուկաների ռազմավարություն: Բացի Ռուսաստանից, նախատեսվում է արտահանում իրականացնել նաև դեպի եվրոպական երկրներ, Միջին արևելքի երկրներ և Չինաստան: Այդ նպատակով կազմակերպությունը իրականացնում է Global Gap ստանդարտների համապատասխանության սերտիֆիկատ ստանալու աշխատանքներ:
Ծրագրի իրականացման արդյունքում ստեղծվելու է շուրջ 60 մշտական և 450 սեզոնային աշխատատեղեր։ Միջին աշխատավարձը մշտական աշխատողների համար կազմելու է ամսական շուրջ 300,000 ՀՀ դրամ:
Այգուց ակնկալվող տարեկան եկամուտը լրիվ բերքատվության ժամանակ կազմելու է շուրջ 1 մլրդ ՀՀ դրամ: Շահութաբերության Ներքին Նորմը կազմելու է շուրջ 35 տոկոս:
Ծրագրի իրականացումը կմեծացնի այգիների բերքատվությունը, որն էլ իր հերթի կնպաստի ՀՀ տնտեսության զարգացմանը և արտահանման ծավալների ընդլայնմանը։
Ներդրումային ծրագրի իրականացման ընթացքում նախատեսվում է հողային աշխատանքներ, մելիորացիա և տեղանքի պատրաստում, ցանքաշարահին համակարգի և հակակարկտային ցանցի, կաթիլային ոռոգման և պարարտացման համակարգերի ձեռքբերում և տեղադրում, ջրավազանի կառուցում, ծառատունկ, գյուղտեխնիկայի ձեռքբերում և այլն։ 
Աշխատանքների ընթացքով պայմանավորված՝ առաջացել է էլեկտրական հոսքագծի անցկացման անհրաժեշտություն և նախատեսվող 2800 մետր հոսքագծից 1600 մետրը անցկացվել է, որի հետևանքով նախատեսվող էլեկտրամատակարում և բջջային կապ ենթակառուցվածքներում առաջացել են տվյալային փոփոխություններ, ըստ այդմ նվազել է նաև կառուցման ենթակա էլեկտրամատակարարման և բջջային կապի գումարը։
Ծրագրի շրջանակներում նախատեսվող ներդրումների ծավալը կազմելու է 3․1 մլրդ դրամ, որից մինչև հայտնը ներկայացնելու պահը՝ ս/թ հունվարի 24-ը կատարվել են արդեն 1․1 մլրդ ՀՀ դրամի ներդրումներ, իսկ հայտը ներկայացնելու պահից հետո նախատեսվում է դեռ իրականացնել 2 մլրդ ՀՀ դրամի ներդրում։ 
Որպես նախագծի ներդրումային գումար ընդունվում է 2 մլրդ․ ՀՀ դրամը։ 
1. Տվյալ բնագավառում իրականացվող քաղաքականությունը
Հասարակության և պետության կողմից հատկացված մարդկային, նյութական, ֆինանսական և այլ ռեսուրսները պետության ու հասարակության անվտանգությանն առավելագույն արդյունավետությամբ ծառայեցում։ 
Տեղական  ձեռնարկությունների բնականոն գործունեության ապահովում և արտադրանքի մրցունակության բարձրացում:

1. Կարգավորման նպատակը և բնույթը
Անհրաժեշտ ենթակառուցվածքներով ապահովում՝ ներդրումային ծրագրի իրականացմանը նպաստելու և առավել արդյունավետ դարձնելու համար։

1. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով հանրապետության բիզնես շրջանակների առաջարկությունները:

1. Ակնկալվող արդյունքը
Սույն նախագծի ընդունումը հնարավորություն կտա նպաստել Ընկերության կողմից իրականացվող ներդրումային ծրագրին։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։
1. Այլ տեղեկություններ (եթե այդպիսիք առկա են):
Որոշման նախագծի ընդունման դեպքում պետական բյուջեում ծախսեր նախատեսվում է:










